
Shri Parasuramashtakam

శ్రీపరశురామాష్టకమ్ 

శుభ్రదేహం  సదా క్రోధరక్తేక్షణమ్ 
భక్తపాలం కృపాలుం కృపావారిధిమ్
విప్రవంశావతంసం  ధనుర్ధారిణమ్
భవ్యయజ్ఞోపవీతం  కలాకారిణమ్
యస్య హస్తే కుఠారం మహాతీక్ష్ణకమ్
రేణుకానన్దనం  జామదగ్న్యం భజే ॥ ౧॥
సౌమ్యరుపం మనోజ్ఞం  సురైర్వన్దితమ్ 
జన్మతః బ్రహ్మచారివ్రతే   సుస్థిరమ్
పూర్ణతేజస్వినం  యోగయోగీశ్వరమ్
పాపసన్తాపరోగాదిసంహారిణమ్
దివ్యభవ్యాత్మకం శత్రుసంహారకమ్
రేణుకానన్దనం  జామదగ్న్యం భజే ॥౨॥
ఋద్ధిసిద్ధిప్రదాతా    విధాతా భువో
జ్ఞానవిజ్ఞానదాతా   ప్రదాతా  సుఖమ్
విశ్వధాతా సుత్రాతాఽఖిలం  విష్టపమ్
తత్త్వజ్ఞాతా  సదా పాతు మామ్ నిర్బలమ్
పూజ్యమానం నిశానాథభాసం విభుమ్
రేణుకానన్దనం  జామదగ్న్యం భజే ॥ ౩॥
దుఃఖ దారిద్ర్యదావాగ్నయే  తోయదమ్
బుద్ధిజాడ్యం  వినాశాయ చైతన్యదమ్
విత్తమైశ్వర్యదానాయ  విత్తేశ్వరమ్
సర్వశక్తిప్రదానాయ   లక్ష్మీపతిమ్
మఙ్గలం  జ్ఞానగమ్యం  జగత్పాలకమ్
రేణుకానన్దనం  జామదగ్న్యం భజే ॥ ౪॥

యశ్చ హన్తా సహస్రార్జునం   హైహయమ్
త్రైగుణం  సప్తకృత్వా మహాక్రోధనైః 
దుష్టశూన్యా  ధరా యేన సత్యం కృతా
దివ్యదేహం దయాదానదేవం భజే
ఘోరరూపం మహాతేజసం వీరకమ్
రేణుకానన్దనం  జామదగ్న్యం భజే ॥ ౫॥
మారయిత్వా మహాదుష్ట భూపాలకాన్
యేన శోణేన కుణ్డేకృతం  తర్పణమ్
యేన శోణీకృతా శోణనామ్నీ నదీ
స్వస్య దేశస్య మూఢా హతాః ద్రోహిణః
స్వస్య రాష్ట్రస్య  శుద్ధిఃకృతా  శోభనా
రేణుకానన్దనం  జామదగ్న్యం భజే ॥౬॥
దీనత్రాతా  ప్రభో  పాహి మామ్ పాలక!
రక్ష సంసారరక్షావిధౌ దక్షక!
దేహి సంమోహనీ భావినీ పావనీ
స్వీయ పాదారవిన్దస్య  సేవా పరా
పూర్ణమారుణ్యరూపం  పరం మఞ్జులమ్
రేణుకానన్దనం  జామదగ్న్యం భజే ॥ ౭॥
యే జయోద్ఘోషకాః  పాదసమ్పూజకాః
సత్వరం వాఞ్ఛితం తే లభన్తే నరాః
దేహగేహాదిసౌఖ్యం పరం ప్రాప్య  వై
దివ్యలోకం తథాన్తే ప్రియం యాన్తి తే
భక్తసంరక్షకం విశ్వసమ్పాలకమ్
రేణుకానన్దనం  జామదగ్న్యం భజే ॥౮॥
॥ ఇతి శ్రీపరశురామాష్టకం   సమ్పూర్ణమ్  ॥

